
لە كەشی گەرمدا چ جۆرە 
جلێك لەبەر دەكەیت؟

هاوینــی هیــچ ســاڵێك ئەوەنــدەی ئەمســاڵ گەرم و تیشــكی 
هەتاویــش ئەوەنــدە بە تێن و بەهێز نەبووە. ئەو كەشــە گەرمە 
كاریگەری خراپی لەسەر جوانی روخسار و سووتانی پێست 
و رەشــبوونی ژێــر چــاوەكان و شــێواندنی ناســكی دەســت و 

مەچەكی خانمان دەبێت، تاكە رێگەش بۆ پارێزگاری لە گەرما 
و هەڵبژاردنی مۆدە و جلێكی جوانی تایبەتە كە كاریگەری گەرما كەم 

بكاتەوە. بزانە چ جلێك لەبەر دەكەیت لە كەشی گەرمادا، چونكە عارەقەكردن و 
لە كەشــی گەرمدا، بێزارت دەكات و جارجارەش جلەكەشــت بە هۆی ئاوڕێژەی عارەقەوە 

نەشیاو دەبێت، لێرەوە ئاشنای ئامۆژگارییەكان ببە:
قوماشــی جلــی هاوینــە: بێگومــان هەڵەیەكــی گەورەیــە كاتێك لە رۆژێكــی هەتاوی 
گەرمــدا، جلێكــی ئەســتوور، یــان لــە قوماشــێك بێــت كە پڕ و بــە بــێ هەوادەرچە بێت، 
هەمیشە ئەو جلانە هەڵبژێرە كە روونن و لەو جۆرە قوماشە بێت كە دەكرێتەوە و رێگە بە 

هەوا دەدات بێت و بچێت، وەك جلی )كەتان و پەموو(.
رەنگــی جلوبــەرگ: جیــاوازی هەیە ئەگەر جلێكی رەنگ شــینت لەبــەر بێت لەگەڵ 
جلێكــی ســپی، چونكــە كاتێــك عارەقــە دەكەیــت، بــە جلــە شــینەكەوە دەردەكەوێت و لە 

ســپییەكەش ون دەبێــت، بۆیــە كاتێــك دەچیتە دەرەوە، یان بەر هەتــاو ئەو رەنگانە لەبەر 
بكە كە عارەقە دەشارنەوە و بۆ شوێنی سێبەر و فێنك رەنگی دیكە لەبەر بكە.

جلی تەسك و كراوە: كاتێك لە كەشێكی گەرمدا دەبیت، ئەگەر جلێكی تەسكت 
لەبــەر بێــت، زیاتــر بێــزارت دەكات و بۆشــایی هــەوای نێــوان دەرەوە و جەســتەت 
ناهێڵێــت، بەمــەش زیاتــر عارەقــە دەكەیــت و بێزاریشــت پێــوە دیار دەبێــت، بۆیە 

چاكترە تەنوورەیەكی كراوەت لەبەر بێت، نەك تەنوورەیەكی تەسك. 
ســەندەڵ و پێــاو: كاتێــك پێڵاوت لەپێی دەبێت، لەو كەشــە گەرمەدا زیاتر 
گەرماترت دەبێـت و بێزارت دەكات، بەڵام ئەگەر سەندەڵێكت لەپێی بێت، 
ئەوەنــدە بێــزارت نــاكات و گەرمابوونیــش كەمتر دەبێت لــەوەی پێڵاوت 

لەپێ بێت.

ئێكسسوار و خشل بۆ كچانی منداڵ 
ئێكسسوارەكان هەمیشە لە دوای جلەوە جوان و مۆدەی 
سەرنجڕاكێشن، كاتێك كۆمەڵێك ئێكسسوارت لەبەر دەبێت، 
جیاواز دەبیت لەگەڵ كەســێكی دیكە، ئێكسسوارەكانیش 
هــەر تەنیــا بــۆ گــەورەكان نیــن، بەڵكــو كچــە بچــووك و 
خنجیلانەكانیــش شایســتەی ئەوەن ئێكسســواریان لەبەر بێت. 
كچانی منداڵ، یان ئەوانەی تازە پێدەگەن، ئەوەندە ناســك و 
نەرم و نیانن، هەر بۆ ئەوە جوانن كە ئێكسسوارێكی تەوقە، یان 

 ،)Accessorize – بازن و ملوانكەیان پێبدەی، )ئێكسســواریز
ماركەیەكی بەریتانییە و هەمیشــە بەرهەمەكانی زیاتر ئێكسســواری 
بــۆ كچــە  ئێكسســوارانەی  ئــەو  و منداڵانــن،  كچانــی خنجیلانــە 
منداڵەكــەت، یــان منداڵە ســاوایەكەت گونجــاون بریتیین لە: تۆقەی 
ســەر، بــازن، گــوارە، ملوانكە، دســتبەند، جەنتای بچــووك، هەروەها 
ئەگەر پێت جوان بوو، چاوێلكەی ناسكیشی لە چاو بكە، بەتایبەت 

بۆ كاتی وێنەگرتن و چوونە ئاهەنگ و بۆنە و یادی تایبەت. 

ئێكسسوار و خشل بۆ كچانی منداڵ 

چۆن نینۆكی كورت بە 
شێوەیەكی درێژتر نیشان 

دەدەیت
نەرم و نیانی و ناسكیی نینۆكەكان، گرنگترین 

هەنگاوەكانی جوانین لەلای ئافرەتان، حەز و ئاواتی هەموو 
خانمێكە نینۆكەكەی بە جوانترین شێواز دەربكەوێت و هەمیشە 

لەلایەن دەستەخوشكان و هاوڕێیانی پرسیاری لێی بكرێت، ئاخۆ 
چۆن بەم جۆرە نینۆكەكەی ئاوا رەنگ كردووە، یان چ جۆرە 

بۆیەكی لێداوە، تەنانەت حەزیش دەكەن كە نینۆكەكانیان درێژ و 
رازاوە بێت. بۆ ئەوانەی نینۆكیان كورتە و دەیانەوێت بە درێژی 

دەربكەوێت، دەتوانن لەم رێگایانەوە كاری لەسەر بكەن: 
كێشانی وێنەی گوڵ لەسەر نینۆك، ژێرەوەی نینۆك بە روونی 

بۆیە بكە، پاشان خاڵێك بە رەنگی زەردیش بۆ هەر نینۆكێك بكە، 
دواتر رەنگی سپی بۆ وێنەی گوڵ، شێوازی میوەش نینۆكەكان درێژ 
نیشان دەدەن، كە ئەوەش لە رێگەی بۆیەی سەوزەوە بۆ هەر نینۆكێك، 

شێوەی نیوە مانگیش لەسەر پەنجەی بچووكت بكەیت. كاتێك وێنەیەكی 
كارتۆنیت لەسەر نینۆكی پەنجەكانت كێشا، بەم چەشنە دیمەنی 

نینۆكت درێژتر دەردەكەوێت. شێوازی رەش، دەتوانی بە 
رەنگی رەشەوە نینۆكەكەت درێژتر نیشان بدەیت، بۆیەی 

سەرەكی لە رەنگی رەش بكە و دواتر رەنگی زەردی 
زێڕی لەسەر رەنگە رەشەكە بدە  پاشان ئەنجامەكانی 

ئەو هەنگاوانە ببینە. 

گوندێك بۆ 
سەنفوورەكان

ئامێرەكانی میوزیك لە سەهۆڵ و بەستەڵەك 

جیلی جاران و ئەوانەی پێشوو زۆربەمان زنجیرە كارتۆنی )بابا 
سەنفوور(مان بینیوە، هەروەها ئەو رۆڵە دڕندانەی )شەرشەبیڵ(
مــان لــە بیرە و دەزانیــن چەندە ئازار و ئەزیەتی ســەنفوورەكانی 
دەدا. ئــەو كارێكتەرە خەیاڵییە لەلایەن وێنەكێشــێكی بەلجیكی 
بە ناوی )بییر كولیفۆرد( داهێنراوە، پاشــان لە ســاڵی )1958( 
لەلایــەن سیناریســتێك بــە ناوی )مایكــەل لیگرانــد( چیرۆكی 
فیلمی بۆ نووســراوەتەوە و دواتر كاری فیلمی كارتۆنی لەســەر 
كــراوە. بــەم دواییــە وەك ئاواتێك بۆ هــەوداران و ئارەزوومەندانی 
بــە  تایبــەت  گوندێكــی  كارتۆنــە،  ئــەو  كەســایەتییەكانی 

هەمیشە زانیومانە كەرەستەكانی میوزیك لە دار و ماددەی مز 
و ئەلەمنیۆم دروست دەكرێن، بەتایبەت ئەوانەی هەڵدەگیرێن تا 
ســووك بن و ئازاری میوزیكژەنان نەدات كاتێك بۆ ماوەی )2 

یان 3( كاتژمێر لە كۆنســێرتێك، یان ئاهەنگێك 
مەچەكیانــەوە  و  دەســت  و  شــان  بــە 

دەبێت. میوزیكژەنێكی ئەمریكی 
لینهــارت(  )تیــن  نــاوی  بــە 

تیمێكی پێكهێنا كە لە نێو 
كەشــێكی ســەهۆڵبەندان 
و ســارددا كۆنســێرتێك 
بۆیــە  هــەر  بكــەن، 
شــاری  لــە  روویــان 
وڵاتــی  لــە  )لولیــا( 
ســوید كــرد، كە لەوێ 
 )5-( ســاردی  پلــەی 

ژێــر ســفرە، ئــەو تیمــە لــە ویلایەتــی كۆلــۆرادۆی ئەمریكــی 
كاتێــك گەیشــتنە شــاری ســەهۆڵ، داوایــان كــرد كە ســەرجەم 
ئامێــرە میوزەكەكانیان لە ســەهۆڵ دروســت بكرێــت، هەر بۆیە 
لەلایەن دیزاینەرانی ســەهۆڵ و بەســتەڵەك، ســەرجەم 
ئامێرەكانــی )كەمانجــە، گیتــار، ســیلۆس، 
ســاز...(، لە ســەهۆڵ و بەســتەڵەكی 
رەق دروســت كــراون. دوای ئەوەی 
كەرەســتەكان دروست كران، هەر 
لەم شوێنە ساردەدا كۆنسێرت 
بــە  نــاوازە  میوزیكــی  و 
و  ســەهۆڵ  ئامێرەكانــی 
بــەر  كەوتــە  بەســتەلەك 
گوێچكــەی ئامادەبووان و 

گەشتیاران. 

ســەنفوورەكان دروســت كراوە كــە دەكەوێتە شــاری )مەلەگا(ی 
ئیسپانیا، سەراپای ئەو گوندە بە شین رەنگ كراوە، كە لەلایەن 
كۆمپانیــای )ســۆنی بیكتشــەر( كاری لەســەر كــراوە، ســەرەتا 
لــە رەنگــی ســپی بــوو، بــەڵام دواتــر خەڵــك و ئارەزوومەندانی 
ســەنفوورەكان داوایــان كــرد كە رەنگی گوندەكە شــین بێت. ئەو 

گونــدە بــە نــاوی )گازكار( دەناســرێت و بــڕی )4000( 
لیتــر بۆیــەی شــینی لێــدراوە، جگــە لــەوەی هەموو 

كارێكتەرەكانــی ئەفــام كارتۆنی ســەنفوورەكانی 
تێدا لە شێوەی پەیكەر و وێنە دانراوە. 

خەنە و خەنەبەندان جلوبەرگی رەوشن و رووناك 

كــورد بــە خەنەبەندانەكەیــەوە بەناوبانــگ بــووە. ئەگەرچــی تا ئێســتا نازانرێ 
خاوەندارێتــی خەنەبەنــدان كــوردە، یــان عــەرەب و فارســە، بــەڵام بەپێــی زانیــاری 

مێژووناســانەوە بۆنەیەكی كوردی بووە و دواتر لە نەتەوەكانی دیكەدا چاولێكەری كراوە و 
بەكارهاتووە. خەنە لەدەستدان و خەنەبەندان ئەو رۆژە تایبەتەیە كە كچی بە دەستگیراندار، 
بەر لە شــەوی زەماوەند لەگەڵ دەستەخوشــكان و هاوڕێیان و خزمانی كۆدەبنەوە، خەنەش 
دەهێنرێت و لە ناولەپی بووك و سەر و پرچ دەدرێت، تا لەو رۆژەوە خۆشی و شادی رووی 
تێبــكات، جگــە لــەوەی ئافرەتانیــش چ لە دەســتیان بدەن، یان پرچیانی پــێ رەنگ بكەن. 
خەنە جۆرە دارێكی سرووشتییە كە رووەكێكە لە پێكهاتەكەیدا ماددەی كیمیاوی تێدا نییە 
و بۆنێكی سرووشتی خۆشی هەیە، جگە لەوی رەنگێكی سوور بە قژ دەبەخشێ و خاویشی 
دەكاتەوە. جاران ئافرەتانی كورد بە مەبەســتی جوانی و خۆڕازاندنەوە دەســت و روخســاریان 
دەكوتی، كە ئەوەش بۆ ماوەیەكی زۆر دەمایەوە و لێنەدەچوو، بەڵام دواتر سوودیان لە خەنە 
بینی كە بۆ ماوەیەك دەمێنێت و دەڕوات، ئینجا لێدانی خەنە شێوازی جۆراوجۆری هەیە، 
هەندێكیان لە شــێوەی نەخشــی ســەر دەســت، هەندێكی دیكەش لەسەر جەستە و ناو لەپی 
دەســت دەدرێــت، هەنــدێ جاریــش بۆ نووســینی ناوی خۆشەویســتان و ئازیزان لە دەســت و 
مەچەك دەدرێت. تا ئێستاش لە كوردستان خەنەبەندان دەكرێ و ئافرەتانیش سوود لە رەنگ 
و بۆنــی خەنــە وەردەگرن بە مەبەســتی جوانی، ســوودەكانی خەنــە بریتییە لەوەی كە هیچ 
زیانێك بە قژ ناگەیەنێت، لە رووی پزیشكیشەوە بۆ چارەسەری پێست لە قلێشان و چرچ و 
لۆچ بوون بەكاردەهێندرێت، تەنانەت كاتێك لە پرچیش دەدرێت، ئافرەتان هەست بەوە دەكەن 
كــە قژیــان لە هەڵوەریــن دوور دەكەوێتەوە. خەنە دارێكی بچووكی كورتە و لقەكانی بڵاون، 
پەڵكەكانی لێدەكرێنەوە و پاشان وشك دەكرێتەوە، دواتر ورد دەكرێت و دەبێـتە وردە تۆزێكی 
ســەوز لــە نــاو كیــس دادەنرێــت، ئەو تــۆزە لەگەڵ ئاو تێكــەڵ دەكرێت و پاشــان تێكدەدرێت 
تــا دەبێتــە هەویرێكــی شــل و لــووس، دواتــر لە تــاڵ بە تاڵی پــرچ دەدرێت تا مــاوەی )2 
تا7( كاتژمێر دەمێنێتەوە بە پرچەكەوە، تا بە جوانی رەنگەكەی بگرێـــت، پاشــان بە ئاوی 
شــلەتێن دەشــۆردرێت، ئەوە جگە لەوەی بە شــێوەی نەخش و شێوەدار بۆ رازاندنەوەی دەست 
و مەچەكیش بەكاردەهێنرێت، ئەگەر چی لە ئێستا ئەوەندە باوی خەنە نەماوە، بەڵكو بۆتە 
تاتوو، بەڵام جوانی و نەخشی خەنە لە تاتوو دیارترە و سوودیشی بۆ پێست هەیە بەرامبەر 

بە تاتوو كە زیان و ئازار و ژانیشی هەیە. 

ناوازەتریــن و  ئافرەتێــك حــەزدەكات جلەكــەی  هەمــوو 
جوانترین بێت، تا لە بەرچاوی هەمووان جێگەی ســەرنج 
بێت و بۆ هەڵبژاردنی جلەكەی دەستخۆشی لێی بكرێت، 
بەتایبەت كاتێك جلەكە بە بریقە و پوولەكە بێت. هەر بۆیە 
دیزاینەری لوبنانی )رامی قازی( سەیرترین جلی دیزاین 
كــردووە، كــە ئــەو جــۆرە جلە بە شــەو بریقەدار و رەوشــنە، 
بە رۆژیش شــێوەیەكی ســەرنجڕاكێش و جوانی هەیە. ئەو 
جلــە بــە ناوی )میتگاڵ - Met Gala(ـــە و بڕێكی 
زۆری ماددەی فسفۆڕی تێكراوە، كە شەوانە بریقەدارە و 
رۆشن دەبێتەوە. لە بەشێكی دیكەشی سوودی لە مووروو 
و نقێمــی ســپی وەرگرتــووە، وابڕیارە لە داهاتووشــدا جلی 
شێوازی سێ رەهەندی )3D( دیزاین بكات. ئەگەر ئەو 
جلەت لەبەر بێت، شــەوانە وەك فســفۆڕێك دەگەشــێتەوە و 
تەنانــەت لــە تاریكــی زیاتر كاریگەرتر دەبێــت، نرخی ئەو 
جلە لە ئێســتادا )3000( دۆلارە و رەنگە لە داهاتووشــدا 

نرخەكەی كەمتر ببێتەوە. 

- لــەم كاریكاتێــرەدا بــاس لــە هێــزی گەل دەكات، كە ســەدان 
تانك و چەك ناتوانن بەرامبەر گەل بوەستن، ئەگەر ئیرادەیەكی 

بەهێزی هەبێت.

كاریكــــــاتێر

نگ
ورە
نگا
رە

خواستەكانت با تەنیا ئەوەندە نەبێت كە هەتە، بەڵكو 
كاری زیاتــری لەســەر بكــە. ماوەیەكــە بێزاریــت پێــوە 
دیارە و هەمیشــە بیر لە رووخان دەكەیتەوە. بەهێز بە و 
رووبــەڕووی گرفت و كێشــەكانت ببــەوە، ئەركەكەت لە 
داهاتووتــدا قــورس دەبێت و پێویســتە خۆتــی بۆ ئامادە 

بكەیت.

كەســێكی ســادە بــە لــە رەفتارەكانــت و شــانازی بە 
هەنگاوەكانــت بكــە و لــە هیچیــان پەشــیمان مەبــەوە. 
كاری  و  بــدە  ئەنجامــی  لەســەرت  پێویســتە  ئــەوەی 
كەسانی نزیكیشت پشتگوێ مەخە. كەسێك لێت نزیك 
بۆتــەوە و ماوەیەكــە ژیانــت تێكچووە، بۆیــە هەوڵبدە لە 

خۆتی دوور بكەیتەوە. 

هەمــوو هەوڵــی خۆت بە كەســانی دیكە مەبەخشــە 
و زیاتــر كار بــۆ ئامانجەكانــی خــۆت بكــە. ماوەیەكــە 
بیرۆكــەی جوانــت بۆ دێ و لەگەڵ ئەوەشــدا ئەنجامی 
خراپــت دەســتدەكەوێت، ئــەوەی هەســتی پێدەكەیــت لەم 
ماوەیــە بۆت ناڕەخســێت. بۆیە دەبــێ پلانەكانت جوانتر 

و باشتر دابڕێژیتەوە. 

ئەركــی خــۆت بە كەســانی دیكە مەســپێرە، چونكە 
كارەكــەت تێكدەچــێ و وەك ئــەو كارانــەی كــە دواجــار 
هەنگاوێكــی گرنگیــان لە ژیانت تێكدا. ئەو كەســەی 
هاوســۆزتە و نزیكتــە، لــە دەســتی مــەدە و هەنــگاو بە 
هەنــگاو لەگەڵی بــەردەوام بە. كەســایەتیت ژیرانەیە و 

ژیرانەش رەفتار بكە.

بــەرەو  هەنگاوەكانــت  بــەڵام  زیرەكــی،  كەســێكی 
بــە  جوانــی  بــە  بڕیارەكانیشــت  و  ناچــن  ســەركەوتن 
ئەنجامــی خۆیــان ناگــەن، بزانــە كێشــەیەك هەیــە لــە 
بــە  پێویســتت  ئــەو ماوەیــە  كارەكانــت،  ئەنجامدانــی 
كەســێكە كــە هاوكاریــت بكات، تۆش بزانە ئەو كەســە 

كێیە و لێی نزیك ببەوە.

بێــت،  دروســت  بــۆت  كێشــەت  چەندیــن  خەریكــە 
بەهــۆی ئــەو كۆمەڵە بڕیــارە بەپەلەیــەی دەیدەیت، بیر 
لە داهاتووی هەر بڕیارێك بكەوە و پاشان كاری لەسەر 
بكە، هەســتت هەیە بۆ كەســێك و روو بە روو پێبڵێ و 
مەترســە لــە وەڵام، كەســایەتیت جێگیــرە و پارێزگاری 

لە خۆت بكە.

- مارگرێت مەید، رۆشــنبیر و ئەنترۆپۆلجیســتی ئەمریكی 
لــە ســاڵی )1901( لــە دایــك بــووە و لــە ســاڵی )1978( 
كۆچــی دوایــی كردووە، دەربــارەی كەمایەتــی و گۆڕانكاری 
گوتوویەتی: گومان لە توانای و هێزی ئەو كۆمەڵە بچووكە 
مەكــەن، كــە خــاوەن بیرۆكەن تــا جیهان بگــۆڕن، چونكە هەر 

ئەوەیە روویداوە و ئێستاش گوزەردەكات. 

تاوەرە سەیرەكەی 
جیهان

شاری یاری لە نێو ماڵەكەت 

تــاوەرەی )جیــن ماو( بە جوانترین و ســەیرترین تــاوەر دادەنرێت، 
هەروەها بە یەكێك لە سەیر و سەمەرەكانی جیهان هەژمار دەكرێت. 
ئــەو تــاوەرە دەكەوێتــە ناوچــەی لۆگازیــۆی پۆدۆنگ لە شــاری 
)شەنگهای( چین و بۆتە جێگەی سەرنجی گەشتیاران و خەڵكی 
ئــەو وڵاتــە. تاوەرەكە )421( مەتر بــەرزە، هەروەها )88( نهۆمە. 

باپیرەیەك لە ئەمریكا خاوەنی )9( نەوە دەبێت و وەكو خێزانێك 
هەمیشە بەیەكەوە ژیان بەسەر دەبەن. نەوەكانی ئەو باپیرەیە زوو 
زوو داوای لێدەكەن كە منداڵەكان ببات بۆ شاری یاری، ئەویش 
بیرۆكەیەكی سەیری بۆ دێت و ئەوەندە هاتوچۆ بۆ شاری یاری 
و مەترسیی شاری یارییەكان لە نەوە و منداڵەكانی دووردەخاتەوە 
و دەســت بە دروســتكردنی شــاری یاری لە ماڵەكەیدا دەكات. 
ئــەو پیــاوە نــاوی )ســتیڤ دۆبس(ـــە و لە شــاری فۆلرتۆن لە 
ویلایەتــی كالیفۆرنیایــە، لــە بەشــی دواوەی ماڵەكەیــان كــە بە 
باكیارد ناسراوە، شارێكی یاری بۆ منداڵەكانی دروست كردووە 
كە هەموو جۆرە یارییەكی منداڵانە و كات بەسەربردنی تێدایە 
و منداڵ و نەوەكانی لە جیاتی ســەردانی شــاری یاری بكەن، 

لە شاری یاری ماڵەكەیدا یاری خۆیان دەكەن.

هەوڵبدە پیتەكان ریز بكەیت، تا ناوێكت بۆ دەردەچێت:نوكــــــــــــــتە

ئاسانكاری : گیاندارێكی دڕندەیە ! 

یاری پیت

ورتگ

شایان

دووپشك

كەوان

گیسك

گۆزە

نەهەنگ

وەڵامــی ئــەو كەســانە بدەوە كە بە كــردار دژایەتیت 
دەكەن، بەڵام ئەوانە فەرامۆش بكە كە بە قســە باســت 
دەكــەن، چونكــە وەڵامنەدانەوەیــان مانــای گەورەییت 
لەگــەڵ  و  قورســە  داهاتــووت  ئەركــی  دەبەخشــێ، 
كەســێكدا بــە یەكــەوە ئەنجامی دەدەن و ستایشــی ئەو 

كەسە بكە.

هــەر كاتێــك هەســتت بــە بێــزاری كــرد، بیر لــە كارە 
جوانەكانــت بكــەوە و ئەوكاتــە هەســتت باشــتر دەبێــت. 
ئــەوەش  بیردەكەیتــەوەو  رەشــبینی  بــە  زۆر  ماوەیەكــە 
كاریگــەری خراپــی بــۆ ســەر ژیانت دەبێت. كەســێكی 
دڵ نەرمــی، بــەڵام دژایەتیــت دەكــەن و تــۆش وەڵامت 

بۆیان هەبێ.

ســەرت لــە خــۆت شــێواندووە و كۆمەڵێــك هەنگاوت 
خســتۆتە بیــرت، نازانیت كامەیان ئەنجــام بدەیت، بەڵام 
ئەوە پێویســتی بە ســادەیی و بیركردنەوەی ســادە هەیە 
تــا هەنــگاوەكان جێبەجــێ بكەیت، كەســێك لە ژیانتە و 

خۆت لێی نزیك بكەرەوە و ئەنجامەكەی باش دەبێت.

كەســانی دیكــە خۆزگە بە تۆ دەخــوازن و دەیانەوێت 
شــوێنت بگرنەوە، بەڵام تۆ لە پێگەی خۆت بێزاریت و 
بە دڵت نییە، دیسانەوە بیر لە خۆت و پێگەت بكەوە و 
ئەوكاتە هەســت بە خۆت دەكەیت. هەمیشــە كەســێكی 
یارمەتــی كەســانی دیكــە دەدەیــت و ئــەوەش گەورەیی 

تۆی دەرخستووە.

ئەو ماوەیە دوودڵی لە كارەكانت، بەڵام ئەركی خۆت 
بــە جوانــی جێبەجــێ بكــە و خۆت مەخە نــاو ململانێ 
كەســانی دیكەوە و تەنیا ناوبژیوانییان بكە. كەســێك لە 
ژیانتە، بەڵام رەفتاری یەكترتان بە دڵ نییە و هەوڵبدە 

ماوەیەك لێی دوور بكەویتەوە و تا هەستت پێبكات.

هەســتت بەرزە و لەگەڵ كەسێكی نزیكتدا هاوكاری 
یەكتــر دەكــەن، مەهێڵە لە دەســتت بچێت و بەڵكو زیاتر 
نزیكی بە، ئەو ماوەیە كاتێكی ناخۆش بوو بۆت، بەڵام 
داهاتوو بەرەو خۆشــی دەچێت، لەگەڵ كەســانی ماڵەوە 
بە جوانی مامەڵە بكە و ئەوەی هەتە لە دەســتی مەدە 

و قەدری بگرە. 

- دوو كەس خەریكی بردنە ســەرەوەی ســەلاجەیەك بۆ نهۆمی )6( 
باڵەخانەیەك دەبن، تا نهۆمی )5( رۆیشــتن، یەكێكیان بەوەی دیكەی 
گــوت: )2( هەواڵی خۆش و ناخۆشــم لەلایــە، ئەویش گوتی: چییە؟ 
گوتــی: هەواڵــە خۆشــەكە ئەوەیــە تەنیــا )1( نهۆممــان مــاوە بگەینە 
ســەرەوە، هەواڵەكە ناخۆشــەكەش ئەوەیــە ئەو باڵەخانەیەی ســەركەوتین 

هەڵەیە و دەبێ بچینە باڵەخانەكەی دیكە!

لە ســاڵی )1999( دروســت كراوە و بەم دواییەش نۆژن كراوەتەوە 
و بەرزتریــش كــراوە. ئەو تــاوەرە لەلایــەن دوو ئەندازیاری چینی و 
بیانی دروست كراوە كە ناویان )سكید مۆر و ئەدریان سمیت(ـە و 
نەخشەی ئەندازیارییان بۆ دانراوە. سەیریی ئەو تاوەرە لەوەدایە وەك 

ئەوەی یاری منداڵان بێت و تاوەرێكی راستەقینە نەبێت.

- لــەم وێنەیــەدا كەســێك هەیــە و لە نێو جەســتەیدا وێنەیەكی 
دیكە دیارە، وەك ئەوەی ئەو كەســە روون بێت، بەڵام ئەوكارە بە 

فێڵكاری چاو كراوە و هەوڵدە بیدۆزیتەوە. 

یـــــــاری وێنــــــە
- لــەم وێنەیــەدا، باڵندەیــەك هەیــە و دەبێت بە وریایی ســەیر 
بكــەی و تــا شــوێنی باڵندەكــە دەدۆزیتــەوە، ئــەو هەنــگاوە بۆ 
بەهێزكردنــی مێشــك و ئەكتیڤكردنــی رەنــگ و بینینی 

چاوەكانتە و هەوڵی دۆزینەوەی بدە.


